
Le uoyage des Princes





ction des Princes, luy fit l’honneſte harangue, qui tendoit à ce qu’ilipleut à ſa Majeſté, que le · Roy ſon maiſtre Prince de l’Iſle lointaine, fut acertené de ce qui eſtoit de la belle Figure, pour auoir reſolution de ce qu’ilfalloit faire pour di gnement accomplir le voyage d’amour. L’Em ereur le receutauectoute courtoiſie, & priales Princes de l’addreſſer à la Souueraine, & aux Sa ges pour le ſatisfaire ſelon les loix. Parquoy les Princes le menerent en la ſale du Palais de la Souueraine où eſtoit le ſage Sarmedoxe, auquel ayās parlé, il ſ’expliqua ainſi à cét Ambaſſadeur. L’eſtat de la Belle figure a autrefois eſté raconté, lors que les auātures amoureuſes de labelle He rodiasauec Herode, ont paſſé par les bouches de ceux qui les recitoyent, apres l’hiſtoire, qui ces ans paſſez vous a eſté expoſee. En ces diſcours, il eſt deduit comme la belle Cleomire Iuiue, fut tranſmuee en pierre en la chambre d’Herodias, apresauoiraualé la liqueur de Feudas, & com me pluſieurs auantures & rencontres differen tes, auindrent à ceſte bonne image naturelle, qui a couru beaucoup de dangers, eſtant tranſportee de lieu en lieu, § a ce que le Roy de Symr pſiqueel’allavaillamment conquerir, & l’enle ua du lieu où elle fut laiſſee, apresauoir eſté em portee du nauire qui la träſportoit, & eſt demeu ree pluſieurs ſiecles en l’Iſle de ce bon Roy ; döt noſtre Souueraine l’a recouuree, ſelon les ac cords faits entre les Roys de ce pais & de Sym pſiquee, & a eſté poſee en cét Hermitage d’hon neur, où nous la conſeruons, & eſt auenu que noſtre Roy, à cauſe de ſa vertueuſe courtoiſie

